
	Rhif yr Eitem
	Eitem
	Canlyniad
	Cam Gweithredu

	1
	MATERION RHAGARWEINIOL
	
	

	1.1
	Croeso a Chyflwyniadau
Croesawodd yr Is-Gadeirydd, Alistair Neill, bawb i’r Pwyllgor Archwilio a Sicrwydd, gan roi gwybod i’r Aelodau bod Marian Wyn-Jones, y Cadeirydd, wedi ymddiheuro oherwydd salwch. 
 Rhoddwyd croeso arbennig i'r rhai oedd yn bresennol ar gyfer eitemau penodol ar yr agenda.
Cynhaliwyd y cyfarfod trwy Microsoft Teams ac atgoffwyd y rhai a oedd yn bresennol bod y cyfarfod yn cael ei recordio ac y byddai'n cael ei bostio ar wefan Iechyd a Gofal Digidol Cymru yn dilyn y cyfarfod.
	Nodwyd
	Dim i’w nodi

	1.2
	Ymddiheuriadau absenoldeb
Nodwyd yr ymddiheuriadau canlynol:-
· Marian Wyn Jones, Cadeirydd ac Aelod Annibynnol
· Marilyn Bryan Jones, Aelod Annibynnol
· Nathan Couch, Arweinydd Archwilio Perfformiad, Archwilio Cymru

	Nodwyd
	Dim i’w nodi

	1.3
	Datganiadau o Fuddiannau
Ni wnaed unrhyw ddatganiadau o fuddiannau.
	Nodwyd
	Dim i’w nodi

	2
	AGENDA CYDSYNIO - I’W CHYMERADWYO
	
	

	2.1
	Cofnodion cryno cyfarfod 14 Chwefror 2023 heb eu cadarnhau – Cyhoeddus a Phreifat.
Penderfynodd y Pwyllgor:
GYMERADWYO’R cofnodion fel cofnod cywir o’r drafodaeth a fyddai ar gael i’r cyhoedd.
	Cymeradwywyd
	Dim i’w nodi

	2.2
	Adroddiad Sicrwydd Pwyllgor Partneriaeth Cydwasanaethau GIG Cymru
Penderfynodd y Pwyllgor:
NODI Adroddiad Sicrwydd Pwyllgor Partneriaeth Cydwasanaethau GIG Cymru
	Nodwyd
	Dim i’w nodi

	2.3
	Blaengynllun Gwaith
Penderfynodd y Pwyllgor:
NODI cynnwys Blaengynllun Gwaith y Pwyllgor.
	Nodwyd
	Dim i’w nodi

	2.4
	Adroddiad Datgarboneiddio
Penderfynodd y Pwyllgor:
NODI Ffurflen Datgarboneiddio Ansoddol Llywodraeth Cymru.

	Nodwyd
	Dim i’w nodi

	2.5
	Polisïau
Penderfynodd y Pwyllgor:
GYMERADWYO’R pum polisi:  
· POL-CG-006 Rheoli Contractwyr
· POL-CG-012 Polisi Rheoli Asbestos
· POL-CG-17 Polisi Diogelwch Tân 
· POL-CG-018 Polisi Amgylcheddol a Chynaliadwyedd 
· NEWYDD – Polisi Di-fwg a pheidio â defnyddio e-sigaréts

	Cymeradwywyd
	Dim i’w nodi

	2.6
	Cynllun Blynyddol Atal Twyll Lleol (gan gynnwys Cynllun Gwaith 23/24)
Penderfynodd y Pwyllgor:
GYMERADWYO’R Cynllun Blynyddol Atal Twyll Lleol (gan gynnwys Cynllun Gwaith 23/24)
	Cymeradwywyd
	Dim i’w nodi

	2.7
	Adroddiad Blynyddol y Gwasanaeth Atal Twyll 2022-2023
Penderfynodd y Pwyllgor:
NODI Adroddiad Blynyddol y Gwasanaeth Atal Twyll Lleol 2022-2023
	Nodwyd
	Dim i’w nodi

	2.8
	Adroddiad Cynnydd Dyletswyddau Gonestrwydd ac Ansawdd mis Chwefror 
Penderfynodd y Pwyllgor:
NODI Adroddiad Cynnydd Dyletswyddau Gonestrwydd ac Ansawdd mis Chwefror
	Nodwyd
	Dim i’w nodi

	2.9
	Cynllun Blynyddol Ansawdd a Rheoleiddio 2023/24
Penderfynodd y Pwyllgor:
GYMERADWYO Cynllun Blynyddol Ansawdd a Rheoleiddio 2023/24
	Nodwyd
	Dim i’w nodi

	2.10
	Cynllun Blynyddol yr Uned Seibergadernid 
Penderfynodd y Pwyllgor:
NODI Cynllun Blynyddol yr Uned Seibergadernid 
	Noder
	Dim i’w nodi

	RHAN 3 – BUSNES Y CYFARFOD

	3.1
	Cofnod Gweithredu
Gwahoddwyd Chris Darling, Ysgrifennydd y Bwrdd (CD) i gyflwyno'r Cofnod Gweithredu.  Nododd y Pwyllgor fod tri cham gweithredu wedi’u nodi o’r cyfarfod diwethaf, ac roedd y tri wedi’u cwblhau gyda’r camau gweithredu wedi’u dogfennu yn y Cofnod Gweithredu.  
Penderfynodd y Pwyllgor:
NODI statws y Cofnod Gweithredu.
	Nodwyd
	Dim i’w nodi

	RHAN 4
	ARCHWILIO AC ATAL TWYLL
	
	

	4.1
	Cynllun Archwilio Blynyddol Archwilio Mewnol 2023/24
Cyflwynodd Stephen Chaney, Pennaeth Archwilio Mewnol Interim Partneriaeth Cydwasanaethau GIG Cymru (StC) Cynllun Archwilio Blynyddol Archwilio Mewnol 2023/24:- 
· Roedd dwy flynedd gyntaf cynlluniau archwilio Iechyd a Gofal Digidol Cymru yn canolbwyntio ar eu sefydlu e.e. Rheolau Sefydlog a Llywodraethu Corfforaethol ond roedd y ffocws bellach yn symud oddi wrth yr adolygiadau cychwynnol hyn i ddull cylchdro nodweddiadol a risgiau allweddol perthnasol. 
· Roedd y cynllun wedi'i drafod gyda'r Swyddogion Gweithredol ac roedd eu hadborth wedi'i ystyried.
Diolchodd Chris Darling, Ysgrifennydd y Bwrdd (CD) i Archwilio Mewnol am eu hymgysylltiad â'r Swyddogion Gweithredol a nododd mai trwy ymgysylltu â'r Archwilwyr Mewnol y cynhaliwyd yr adolygiad Rheoli Stoc yn ystod 2022/23 nad oedd yn y cynllun yn wreiddiol.
Gofynnwyd i StC a oedd hyblygrwydd yn y cynllun pe byddai'r Pwyllgor yn nodi maes i'w adolygu yn ystod y flwyddyn. Rhoddwyd sicrwydd i'r Pwyllgor fod Archwilio Mewnol wedi adeiladu tîm sylweddol cryf ag arbenigedd dros y ddwy flynedd ddiwethaf ac y byddai ganddynt yr adnoddau i gyflawni'r cynllun. Yn ogystal, roedd amser wrth gefn wedi'i gynnwys yn y cynllun h.y. i gynnal dau archwiliad ychwanegol heb eu cynllunio.  Mae nifer o archwiliadau yn rhai a fydd yn cael eu hailadrodd ar draws GIG Cymru gyfan felly byddent yn ceisio meincnodi’r rhain os ydynt yn dod ar draws argymhelliad penodol a’i feintioli gan fod nifer o heriau yn rhai cyson ar draws GIG Cymru.
Penderfynodd y Pwyllgor:
GYMERADWYO Cynllun Archwilio Blynyddol Archwilio Mewnol 2023/24
	I’w Cymeradwyo
	Dim i’w nodi

	4.2
	Adroddiad Cynnydd yr Archwiliad Mewnol
Cyflwynodd Stephen Chaney, Pennaeth Archwilio Mewnol Interim Partneriaeth Cydwasanaethau GIG Cymru (StC) y Cynllun Cynnydd Archwilio Mewnol.    
Darparodd StC yr uchafbwyntiau o’r adroddiad cynnydd gan gynghori:-
· Bod y rhan fwyaf o'r cynllun wedi'i gyflawni, gyda dau ddarn o waith wedi'u cwblhau gan fwyaf ond yn aros i gael eu cymeradwyo. Bydd Barn Ddrafft y Pennaeth Archwilio Mewnol ar gyfer eleni yn gadarnhaol, ar yr amod nad yw'r gwaith sy'n weddill yn nodi unrhyw feysydd pryder sylweddol. 
· Nid oedd unrhyw adroddiadau sicrwydd cyfyngedig.
· Byddai'r pedwar archwiliad terfynol a gwblhawyd yn ddiweddar yn cael eu trafod yn fanwl yn yr eitem nesaf ar yr agenda. 
Penderfynodd y Pwyllgor:
NODI’R diweddariad Archwilio Mewnol ar gyfer SICRWYDD.
	Ar gyfer Sicrwydd


	Dim i’w nodi

	4.3
	Adroddiadau Adolygiad Archwilio Mewnol
Llywodraethu Corfforaethol
Cafodd yr adolygiad sgôr Sicrwydd Sylweddol.  
Amlinellodd Stephen Chaney (StC), Dirprwy Bennaeth Archwilio Mewnol, Partneriaeth Cydwasanaethau GIG Cymru, y gwaith a wnaed yn yr adolygiad. 
Llongyfarchodd y Pwyllgor Ysgrifennydd y Bwrdd a'r tîm Llywodraethu Corfforaethol am sicrhau sgôr sicrwydd sylweddol ac am sefydlu Iechyd a Gofal Digidol Cymru cystal o safbwynt llywodraethu.  
Cadarnhaodd Laura Tolley, Rheolwr Llywodraethu Corfforaethol (LT) fod y cyfle a nodwyd yn yr adroddiad yn debyg i'r hyn a nodwyd yn yr Asesiad Strwythuredig a gynhaliwyd gan Archwilio Cymru a oedd yn ymwneud â rheoli fersiynau a byddai'r mater hwn yn cael ei liniaru wrth i Iechyd a Gofal Digidol Cymru symud i iPassport.
Cydymffurfiaeth Ystadau - Rheoli Gwastraff
Cafodd yr adolygiad sgôr Sicrwydd Sylweddol.
Cadarnhaodd StC fod yr adolygiad wedi canolbwyntio ar reoli gwastraff a oedd yn faes allweddol a godwyd drwy drafodaethau gyda rheolwyr. Roedd rhai argymhellion wedi'u codi ond o ystyried ehangder yr adolygiad roedd yn dal i gael sgôr sicrwydd sylweddol. 
Cadarnhaodd Julie Ash (JA) Pennaeth Gwasanaethau Corfforaethol fod yr adroddiad wedi bod yn ddefnyddiol a rhoddodd sicrwydd i'r Pwyllgor fod yr holl argymhellion ar y ffordd i gael eu cwblhau.
Rheoli Risg 
Cafodd yr adolygiad sgôr Sicrwydd Sylweddol.
Darparodd StC grynodeb o’r adroddiad gyda’r uchafbwyntiau canlynol:-
· Dangosodd yr adolygiad fod y polisïau a'r prosesau yn cael eu hymgorffori yn y sefydliad drwy drafodaethau gweithredol.   
· Roedd cyfathrebu da gyda staff a hyfforddiant, ynghyd â dogfennaeth i helpu staff i ddeall risg. 
Diolchodd Chris Darling Ysgrifennydd y Bwrdd (CD) i Bethan Walters, Swyddog Risg a Rheoleiddio, gan gadarnhau na fyddai'r diwylliant risg wedi'i ymgorffori mor llwyddiannus o fewn y sefydliad heb ei mewnbwn.  Roedd yr adolygiad allanol ar y maes hwn yn ddefnyddiol iawn ac yn dilysu'r gwaith a wnaed gan y sefydliad ar reoli risg.
Cynllunio’r Gweithlu: AGDP
Cafodd yr adolygiad sgôr Sicrwydd Rhesymol.
Cyflwynodd StC yr Adolygiad AGDP a oedd wedi edrych ar ansawdd AGDP trwy sampl eang o adolygiadau.
Cadarnhaodd Shikala Mansfield, Pennaeth Pobl a Datblygiad Sefydliadol (SM) fod yr argymhellion a'r canfyddiadau wedi bod yn ddefnyddiol iawn. Sicrhaodd SM y Pwyllgor fod y camau gweithredu ar y ffordd i gael eu cwblhau o fewn yr amserlen darged.  
Cadarnhaodd Ruth Glazzard Aelod Annibynnol (RG) ei fod yn archwiliad da gyda chyfraddau ymgysylltu a chwblhau gwell na llawer o sefydliadau eraill ond holodd a oedd ESR yn gymaint o rwystr i'r broses ag yr oedd ar gyfer cwblhau hyfforddiant.  Cadarnhawyd bod hyfforddiant ar gael i gefnogi Rheolwyr mewn perthynas ag uwchlwytho AGDP i ESR ond cydnabuwyd nad oedd yn broses hawdd.
Cytunodd y Pwyllgor ei fod yn adolygiad gweithdrefnol da ond y gwir brawf mewn gwerthusiad ansawdd oedd gofyn i'r unigolyn am ei brofiad a fyddai'n ategu'r adroddiad. Byddai archwilio mewnol yn defnyddio profiad yr adolygydd a thestun yr adolygiad yn y dyfodol gan y byddai hyn yn cynorthwyo Iechyd a Gofal Digidol Cymru i fireinio'r profiad.
Yn ogystal â'r awgrymiadau uchod, roedd yn werth nodi mai un o gryfderau sefydliad sy'n cynnal AGDP effeithiol oedd eu bod yn edrych yn allanol yn ogystal ag yn fewnol.
Cadarnhaodd Paul Evans (PE), Pennaeth Ansawdd a Rheoleiddio Dros Dro eu bod, fel rhan o'r gwaith ar Ddyletswydd Ansawdd, yn edrych ar bob tîm yn y sefydliad i weld sut olwg sydd ar ansawdd ar hyn a byddai staff yn rhoi adborth ar brosesau ac ati yn y sefydliad. 
Penderfynodd y Pwyllgor:
DDERBYN y pedwar adroddiad ar gyfer SICRWYDD.
	Ar gyfer Sicrwydd
	Dim i’w nodi



	4.4
	Cynllun Archwilio Amlinellol Archwilio Cymru 2023/24
Cyflwynodd Mike Whiteley (MW) a Sabel Wiliam (SW) o Archwilio Cymru Gynllun Archwilio Amlinellol Archwilio Cymru 2023/24 a chyflwyno’r uchafbwyntiau a ganlyn:-
· Roedd yr archwiliad o'r Datganiadau Ariannol wedi'i nodi yn y ddogfen.
· Nodwyd y cynllun ffioedd archwilio manwl ar gyfer Mai 2023 a’r tîm archwilio ar gyfer y flwyddyn ynghyd â’r safonau archwilio diwygiedig.  
· Amlinellodd Darren Griffiths gwaith archwilio perfformiad:-
· Ymgymryd â'r gwaith Asesiad Strwythuredig arferol a fyddai'n canolbwyntio ar bedwar maes yn benodol.  
· Craffu ar drefniant penodol - trefniadau Digidol eleni oedd hyn ac yn benodol sut roedd cyrff y GIG yn buddsoddi yn y maes hwn.  
· Gwaith prosiect lleol – adolygiad o ddull yr SHA o ymgysylltu â rhanddeiliaid.  
· Adolygiad o systemau TG ariannol cenedlaethol a gynhelir ac a reolir gan yr SHA.  
· Amserlen archwilio – Adroddiad Archwilio Blynyddol 2023 a fyddai’n cael ei gwblhau ym mis Ionawr 2024.
· Roedd Atodiad 1 yn amlinellu’r newidiadau allweddol i ISA 315.
Nododd y Pwyllgor fod awydd i fuddsoddi mewn meysydd digidol ar draws GIG Cymru ond byddai’n dda deall beth yw’r rhwystrau gan nad yw’r model ariannu presennol yn cefnogi buddsoddiad digidol.  Felly, byddai unrhyw beth y gallai’r Pwyllgor edrych arno i helpu i ddatblygu’r naratif digidol yn ddefnyddiol.
Rhoddwyd sicrwydd i'r Pwyllgor fod gan Archwilio Cymru y gallu i gyflawni'r cynllun gan ei fod yn gweithredu ar system reoli matrics fel y gallent ddefnyddio adnoddau mewn modd hyblyg i gefnogi gwaith lle'r oedd ei angen fwyaf. Cadarnhaodd Mike Whiteley, Archwilio Cymru (MW) y cymerwyd ymagwedd debyg o safbwynt archwilio datganiadau ariannol, er ei bod yn amserlen gywasgedig, trwy drafodaethau cynllunio ag adran Gyllid Iechyd a Gofal Digidol Cymru y dylid cwblhau'r gwaith archwilio erbyn diwedd mis Mehefin.  Nid oedd unrhyw bryderon ar hyn o bryd ond byddai'r Pwyllgor yn cael gwybod am unrhyw faterion posibl drwy gydweithwyr yn y tîm cyllid.
Rhoddodd Mark Cox, Cyfarwyddwr Cyswllt Cyllid (MC) ddiweddariad ar ISA 315 a'r effaith bosibl ar amserlenni.  
Diolchodd CD i'r timau ac ychwanegodd at sylwadau cynharach ar adeiladu Digidol fel maes o ymchwil dwys o fewn yr Asesiad Strwythuredig, a oedd yn thema ar draws holl gyrff y GIG gan nodi y byddai'n darparu golwg wrthrychol o safbwynt y system.
Canmolodd Claire Osmundsen-Little Cyfarwyddwr Gweithredol Cyllid (CO-L) yr adroddiad am y ffordd yr oedd wedi'i strwythuro ond holodd sut y byddai Archwilio Cymru yn ysbrydoli Iechyd a Gofal Digidol Cymru i wella, yn enwedig o ystyried yr heriau ariannol.
Cadarnhaodd Archwilio Cymru y byddent yn ceisio ysbrydoli trwy nifer o fentrau, gyda’r gwaith o lunio rhaglen archwilio wedi'i theilwra i weithio'n briodol ac ychwanegu gwerth at sefydliadau gyda chyfres o argymhellion yn un ohonynt.   Roedd Archwilio Cymru hefyd yn weithgar yn y maes dysgu ac yn cynnal rhaglen o ddigwyddiadau GPX sy’n dod â sefydliadau’r sector cyhoeddus ynghyd i rannu arfer gorau.
Penderfynodd y Pwyllgor:
GYMERADWYO Cynllun Archwilio Amlinellol Archwilio Cymru 2023/24
	I’w Cymeradwyo
	Dim i’w nodi

	4.5
	Diweddariad Archwilio Cymru i’r Pwyllgor
Cyflwynodd Darren Griffiths (DG), Archwilio Cymru Ddiweddariad Pwyllgor Archwilio Cymru a oedd yn rhoi'r wybodaeth ddiweddaraf am y gwaith archwilio ariannol a pherfformiad cyfredol ac a gynlluniwyd a thynnodd sylw at y pwyntiau allweddol canlynol: -
· Roedd dau ddarn o waith archwilio perfformiad ar waith 1) Roedd Archwilio Cymru wrthi’n adolygu trefniadau cynllunio'r gweithlu yn Iechyd a Gofal Digidol Cymru a 2) roedd darn lleol o waith yn edrych ar y trefniadau llywodraethu ar gyfer Bwrdd Rhaglen Gwasanaethau Digidol Gofal Sylfaenol.  Bydd yr adroddiadau yn cael eu cyhoeddi dros yr wythnosau nesaf.
· Allbynnau Cenedlaethol - Cynhwysiant Digidol - Ymunodd Sara Leahy i gyflwyno diweddariad ar Gynhwysiant Digidol.  Roedd yr adroddiad yn ymdrin â Chynhwysiant Digidol yng Nghymru h.y. y rheini sy'n fodlon ac yn gallu defnyddio'r rhyngrwyd yn hyderus.  Ni edrychodd yr adolygiad yn benodol ar ddigido Iechyd a Gofal Digidol Cymru na chyrff sector cyhoeddus.   Cwmpas y gwaith oedd edrych ar y darlun cyffredinol o gysylltedd digidol yng Nghymru gan gynnwys buddsoddiad Llywodraeth Cymru mewn prosiectau Cynhwysiant Digidol a buddsoddiad mewn seilwaith band eang.  Gwelodd y canfyddiadau nifer cynyddol o gartrefi bellach â mynediad i'r rhyngrwyd, ond mae rhai dinasyddion yn cael eu gadael ar ôl.  Roedd problemau i’r rhai nad ydynt yn gallu cael mynediad at wasanaethau digidol.  Roedd gan Lywodraeth Cymru genhadaeth ynghylch cynhwysiant digidol yn ei Strategaeth Ddigidol i Gymru ac roedd yn buddsoddi mewn prosiectau cynhwysiant digidol. Roedd Iechyd a Gofal Digidol Cymru wedi llofnodi’r Siarter Cynhwysiant Digidol ac roedd canllaw cynhwysiant digidol ar gyfer Iechyd a Gofal yng Nghymru a gyhoeddwyd yn 2019.  Roedd llawer o fanteision i ddigideiddio gwasanaethau cyhoeddus tra'n bodloni anghenion y rhai a oedd wedi'u hallgáu.  Ni ddarparwyd unrhyw argymhellion ffurfiol o'r adroddiad.
Nododd y Pwyllgor fod Cynhwysiant Digidol i fod i fynd gerbron y Bwrdd SHA nesaf fel eitem gwrando a dysgu ar y cyd.
Penderfynodd y Pwyllgor:
NODI Diweddariad Archwilio Cymru i’r Pwyllgor ar gyfer SICRWYDD.
	Ar gyfer Sicrwydd
	Dim i’w nodi

	4.6
	Adroddiad Cynllun Gweithredu Adolygiad Asesiad Strwythuredig / Llywodraethu Sylfaenol
Cyflwynodd Chris Darling, Ysgrifennydd y Bwrdd, (CD) y Cynllun Gweithredu Adolygiad Asesiad Strwythuredig / Llywodraethu Sylfaenol a thynnodd sylw at rai pwyntiau allweddol:-
· Roedd cynllun 'Cyfleoedd ar gyfer Gwella' ar gyfer yr Adolygiad Llywodraethu Sylfaenol wedi'i ddatblygu ac roedd yr holl gamau gweithredu bellach wedi'u cau.
· Roedd tri argymhelliad ffurfiol o’r Asesiad Strwythuredig yn cael eu holrhain yn ffurfiol ond yn dilyn cais o’r cyfarfod diwethaf, roedd cynllun gweithredu Cyfleoedd i Wella ar gyfer yr Asesiad Strwythuredig wedi’i ddatblygu, byddai cynnydd yn erbyn y camau gweithredu yn cael ei gofnodi a’i rannu gyda’r Pwyllgor yn barhaus.
Penderfynodd y Pwyllgor:
NODI’R Adroddiad Cynllun Gweithredu Adolygiad Asesiad Strwythuredig a Llywodraethu Sylfaenol
	Nodwyd
	Dim i’w nodi

	4.7
	Traciwr Camau Gweithredu Archwilio
Cadarnhaodd Julie Ash (JA), Pennaeth y Gwasanaethau Corfforaethol, fod 16 o gamau gweithredu wedi'u hadolygu yn y cyfarfod diwethaf, lle cafodd 15 eu cau, gan adael cyfanswm o un cam gweithredu agored. Derbyniodd y Pwyllgor chwe adroddiad newydd yn y cyfarfod diwethaf a oedd yn cynnwys 52 cham gweithredu newydd. Roedd y rhain wedi'u hychwanegu at y cofnod a oedd bellach yn cynnwys cyfanswm o 53 o gamau gweithredu agored.  O'r camau hyn, ystyriwyd bod 21 wedi'u cwblhau, 31 ar y trywydd cywir i'w cwblhau erbyn eu dyddiad targed ac un nad oedd ar y trywydd cywir i'w gwblhau erbyn y dyddiad targed ond nid oedd cais am estyniad gan fod disgwyl ei gwblhau o fewn y mis nesaf. 
Oherwydd eu cynnwys technegol byddai saith cam gweithredu yn cael eu hadolygu yn y sesiwn breifat.
Cadarnhaodd CO-L, oherwydd nifer y camau gweithredu, fod y cofnod Gweithredu Archwilio wedi'i uwchgyfeirio i'r Cyfarwyddwyr Gweithredol Wythnosol ar gyfer monitro a sicrwydd.
Roedd y Pwyllgor yn falch ac wedi’u calonogi o nodi'r cynnydd a wnaed o ran cwblhau'r camau gweithredu a oedd yn weddill.
Penderfynodd y Pwyllgor:
NODI’R Traciwr Gweithredu Archwilio

	Nodwyd
	Dim i’w nodi

	4.8
	Adroddiad Diweddaru ar Atal Twyll Lleol
Derbyniodd y Pwyllgor yr Adroddiad Diweddaru ar Atal Twyll Lleol ar gyfer y cyfnod 1 Ionawr 2023 i 31 Mawrth 2023.
Yn ystod y cyfnod, roedd y gwaith canlynol wedi'i wneud: 
· Cyflwyno 89 diwrnod o waith Atal Twyll i Iechyd a Gofal Digidol Cymru a oedd uwchlaw'r gwaith a gynlluniwyd a rhoi sicrwydd i'r sefydliad y gellid ymdrin ag unrhyw faterion mewn modd priodol.
· Ni wnaed unrhyw atgyfeiriadau newydd yn y chwarter hwn.
· Roedd sesiynau ymwybyddiaeth atal twyll wedi'u cynnal mewn sesiynau ymsefydlu corfforaethol.
· Roedd Iechyd a Gofal Digidol Cymru bellach yn rhan o'r Fenter Twyll Genedlaethol ac roedd ymchwiliadau wedi cychwyn i unrhyw waith paru data a nodwyd. 
Diolchodd CO-L i'r tîm Atal Twyll am y flwyddyn ddiwethaf a'u gallu i ystwytho eu gwaith i gynnal yr ymchwiliad.  Roedd y tîm Atal Twyll wedi gwneud llawer o waith i godi ymwybyddiaeth o dwyll corfforaethol yn y sesiynau ymsefydlu ac roedd hwn yn faes o fewn y cynllun yr aethpwyd i'r afael ag ef. 
Penderfynodd y Pwyllgor:
NODI’R Adroddiad Diweddaru ar Atal Twyll. 

	Nodwyd
	Dim i’w nodi

	RHAN 5
	ADRODDIADAU LLYWODRAETHU
	
	

	5.1
	Rheoli Risg a Sicrwydd y Bwrdd
Cyflwynodd Chris Darling, (CD) Ysgrifennydd y Bwrdd, drosolwg o’r sefyllfa Rheoli Risg a rhoddodd yr uchafbwyntiau canlynol:
· Roedd gwaith ar y derbynioldeb risg a goddefiant risg yn mynd rhagddo ac roedd yn cynnwys sesiwn Datblygu'r Bwrdd a gynhaliwyd ddechrau mis Mawrth i adolygu'r derbynioldeb risg gyda gwaith pellach yn cael ei symud ymlaen gan yr arweinwyr Gweithredol. Byddai'r derbynioldeb risg diwygiedig yn cael ei ddwyn yn ôl i'w gymeradwyo gan Fwrdd SHA ym mis Mai. 
· Roedd 31 o risgiau ar y Gofrestr Risg Gorfforaethol, sef y nifer uchaf ers dechrau'r gofrestr ac roedd yn adlewyrchu'r cyd-destun yr oedd Iechyd a Gofal Digidol Cymru yn gweithredu ynddo ar hyn o bryd.  Roedd 11 o risgiau wedi'u neilltuo i'r Pwyllgor, gydag un wedi’i nodi’n un preifat, felly byddai'n cael ei drafod yn y sesiwn breifat.
· Ers cyfarfod diwethaf y Pwyllgor, ychwanegwyd 15 o risgiau newydd (4 preifat 11 cyhoeddus).  Roedd nifer o'r rhain yn risgiau ariannol. Gofynnwyd i aelodau'r Pwyllgor nodi bod 7 risg wedi'u dileu h.y. 2 risg preifat a 5 risg cyhoeddus. Roedd y risg o swyddi gwag staff wedi gostwng ers y cyfarfod diwethaf a oedd yn adlewyrchu'r camau lliniaru a'r gwaith a oedd wedi digwydd. 
   Penderfynodd y Pwyllgor:
NODI statws y Gofrestr Risg Corfforaethol a  THRAFOD y Risgiau Corfforaethol a neilltuwyd i'r Pwyllgor Archwilio a Sicrwydd
	Nodwyd
	Dim i’w nodi

	5.2
	Fframwaith Cydymffurfio a Gwella’r Gymraeg 
Cyflwynodd Eleri Jenkins, Rheolwr yr Iaith Gymraeg yr adroddiad a rhoddodd yr uchafbwyntiau a ganlyn:-
· Roedd problem gyda mewngofnodi i ap y GIG yn Gymraeg sy'n dibynnu ar adnoddau allanol i'w datrys.   Cynhaliwyd cyfarfod gyda Swyddfa Comisiynydd y Gymraeg i drafod eithriad o'r rhan hon o'r Cynllun Iaith Gymraeg am ddwy flynedd.  Nid oedd cymeradwyaeth derfynol wedi'i derbyn eto ond roedd hyder mawr y byddai'r eithriad yn cael ei dderbyn.
· Sefydlwyd grŵp newydd o'r enw Grŵp Technegol yr Iaith Gymraeg a oedd yn sicrhau bod yr ap yn ddwyieithog.
· Nodwyd cynnydd ar y cynllun gweithredu cydymffurfio â’r Gymraeg o gyfarfod diwethaf y Pwyllgor, fodd bynnag, nid oedd rhai meysydd cyflenwi gwasanaethau yn cwrdd â’r disgwyliadau ar hyn o bryd h.y. nid oedd digon o siaradwyr Cymraeg ar y ddesg wasanaeth ond y gobaith oedd y byddai hyn yn gwella yn y ddwy flynedd nesaf.
· Roedd system newydd ar gyfer e-byst yn cael ei hadolygu a fyddai'n cofnodi dewis iaith rhanddeiliaid.
· Nodwyd gostyngiad o 6% yn lefel 0 Sgiliau Iaith Gymraeg 
· Derbyniwyd y gofynion ar gyfer Adroddiad Blynyddol Mwy na Geiriau.  Roedd yr Adroddiad Blynyddol i'w gyflwyno ym mis Mehefin ar ôl i'r Bwrdd Rheoli ei gymeradwyo.
· Roedd ymgysylltu â staff i ddod yn sefydliad dwyieithog yn parhau a byddai EJ yn mynychu diwrnodau cwrdd i ffwrdd y Gyfarwyddiaeth.
Penderfynodd y Pwyllgor:
DDERBYN Fframwaith Cydymffurfiaeth a Gwella'r Iaith Gymraeg ar gyfer SICRWYDD.

	Ar gyfer Sicrwydd
	Dim i’w nodi

	5.3
	Adroddiad Safonau Ymddygiad 
Dywedodd Laura Tolley, y Rheolwr Llywodraethu Corfforaethol, wrth y Pwyllgor fod yr Adroddiad Safonau Ymddygiad yn amlinellu'r Datganiadau o Fuddiant a’r gofrestr Rhoddion, Nawdd a Lletygarwch ar gyfer Iechyd a Gofal Digidol Cymru.  Amlygwyd y pwyntiau allweddol o’r adroddiad:- 
· Ar adeg ysgrifennu'r adroddiad hwn, roedd 94% o staff band 8a ac uwch wedi llenwi ffurflen Datganiad o Fuddiannau, a ragorodd ar y targed. Yn ogystal, mae 20% o'r rhai sydd ym mand cyflog 2-7 wedi llenwi ffurflen Datganiad o Fuddiant.
· Yn ystod y cyfnod, gwrthodwyd un cynnig o rodd
· Derbyniwyd 13 cynnig o letygarwch.  
· Parhaodd gwaith i hyrwyddo'r Safonau Ymddygiad yn rhagweithiol. 
Roedd y Pwyllgor yn falch o nodi'r gwaith rhagweithiol sy'n digwydd ar Safonau Ymddygiad.
Penderfynodd y Pwyllgor:
NODI’R Adroddiad Datganiadau Buddiannau, Rhoddion a Lletygarwch ar gyfer SICRWYDD.
	Nodwyd
	Dim i’w nodi 

	5.4
	Adroddiad Archebion Prynu Gwerth Uchel
Rhoddodd Mark Cox (MC), Cyfarwyddwr Cyswllt Cyllid, fanylion am y tair archeb oedd wedi cyrraedd y trothwy o £750,000 a drafodwyd yn ystod y cyfnod adrodd.
Hysbyswyd y Pwyllgor y codwyd pedair archeb dros £0.75m yn ystod y cyfnod 19 Ionawr 2023 i 31 Mawrth 2023, a darparwyd y manylion er gwybodaeth.  Cyfanswm cronnus yr holl archebion gwerth mwy na £0.75m oedd £4.946 ers y dyddiad adrodd diwethaf, a £43.414m ar gyfer y flwyddyn ariannol.
Penderfynodd y Pwyllgor:
NODI’R Adroddiad Archebion Prynu Gwerth Uchel a'r Archebion Cronnus.
	Nodwyd
	Dim i’w nodi


	5.5
	Diweddariad am Golledion a Thaliadau Arbennig
Cyflwynodd MC y Diweddariad am Golledion a Thaliadau Arbennig a nododd y canlynol:-
· Yn unol â'r Cyfarwyddiadau Ariannol Sefydlog roedd yn ofynnol i Iechyd a Gofal Digidol Cymru hysbysu'r Pwyllgor am unrhyw golledion a thaliadau arbennig. Bu dau achos; roedd y cyntaf yn ymwneud â cholli offer (£18,393.00) a'r ail yn ymwneud â thaliad ex-gratia (£36,847.62). 
Penderfynodd y Pwyllgor:
NODI’R Diweddariad o’r Colledion a'r Taliadau Arbennig ar gyfer SICRWYDD.
	Nodwyd
	Dim i’w nodi

	5.6
	Rhestr Wirio Hunanwerthuso y Fenter Twyll Genedlaethol
Cyflwynodd MC restr Wirio Hunanwerthuso'r Fenter Twyll Genedlaethol (NFI) a chadarnhaodd fod hyn yn dilyn y diweddariad Atal Twyll y byddai Iechyd a Gofal Digidol Cymru yn cael ei ymgorffori yn y Fenter Twyll Genedlaethol. Roedd hwn yn cynnwys 29 o gwestiynau ac roedd yn ymarfer defnyddiol a nododd gamau yr oedd angen eu cymryd.  Cydnabuwyd bod Iechyd a Gofal Digidol Cymru yn sefydliad cymharol newydd o hyd a disgwylid y byddai angen mynd i'r afael â rhai meysydd.  Cytunwyd i gwblhau’r holl gamau gweithredu erbyn diwedd Chwarter 1.
Penderfynodd y Pwyllgor:
NODI Rhestr Wirio Hunanwerthuso y Fenter Twyll Genedlaethol

	Nodwyd
	Dim i’w nodi

	5.7
	Adroddiad Cydymffurfiaeth Caffael a Chynllun Dirprwyo
Cyflwynodd Julie Francis (JF), Pennaeth Gwasanaethau Masnachol, yr adroddiad rhwng 1 Ionawr 2023 a 31 Mawrth 2023 a gofynnodd i'r Pwyllgor nodi:
· Roedd tri Cham Gweithredu Tendr Sengl yn ystod y cyfnod hwn gwerth £233,580.18
· Roedd un nodyn rheoli Newid gwerth £48,012.50
Penderfynodd y Pwyllgor:
NODI cynnwys yr Adroddiad Cydymffurfiaeth Caffael a Chynllun Dirprwyo 
	Nodwyd
	Dim i’w nodi

	5.8
	Cynllun Gweithredu'r Ddeddf Dyletswydd Ansawdd a Gonestrwydd 
Rhoddodd Paul Evans (PE), Pennaeth Ansawdd a Rheoleiddio Dros Dro gyflwyniad i’r Pwyllgor Archwilio a Sicrwydd ar y Cynllun Gweithredu a thynnodd sylw at y canlynol:-
· Cyflwynwyd Dyletswydd Ansawdd ym mis Ebrill 2023.  Mae’r Ddyletswydd Ansawdd yn golygu bod dyletswydd ar y GIG a Gweinidogion Cymru i:
· greu diwylliant o ansawdd o fewn sefydliadau.
· canolbwyntio ar wella ansawdd gwasanaethau iechyd a chanlyniadau i’r boblogaeth yn barhaus; a
· monitro cynnydd gwelliant yn weithredol a rhannu'r wybodaeth hon â'u poblogaeth yn rheolaidd.
Mae'r Ddyletswydd yn berthnasol i bob rhan o'r sefydliad ac nid adrannau clinigol yn unig.
· Er mwyn cyflawni hyn, bydd angen i gyrff y GIG sicrhau bod gwasanaethau iechyd yn ddiogel, yn amserol, yn effeithiol, yn effeithlon, yn deg ac yn canolbwyntio ar yr unigolyn (STEEEP).
· Mae'r galluogwyr ansawdd yn sicrhau dull system gyfan o wella ansawdd. 
· Roedd Iechyd a Gofal Digidol Cymru yn y broses o ddiweddaru’u holl dempledi i gyd-fynd â'r Ddyletswydd.
· Y camau nesaf yn unol â’r model busnes ansawdd oedd estyn allan at bob tîm o fewn y sefydliad i fapio pa weithgareddau y maent yn eu cynnal, beth yw eu busnes fel arfer, sut olwg sydd ar ansawdd yn y prosesau hynny a’u helpu i alinio eu gweithgareddau â’r safonau ansawdd.
· Byddai'r Adroddiad Blynyddol yn cael ei ddatblygu drwy gydol y flwyddyn.
· Roedd angen diffinio beth yw'r System Rheoli Ansawdd ar gyfer Iechyd a Gofal Digidol Cymru.  
Trafododd y Pwyllgor faint o her y gallai’r Ddeddf hon ei chynrychioli a’r newid diwylliant y byddai ei angen.  Y chwe cham ar gyfer y sefydliad, yn enwedig 'sicrhau cefnogaeth sefydliadol ehangach a chyd-greu gweledigaeth a 'chynnal ymagwedd sefydliad cyfan' yw'r heriau gwirioneddol mewn rhaglen o ansawdd fel hon, holwyd a oedd hyder roedd yn cael ei drin yn y fath fodd fel bod dealltwriaeth o'r hyn y gallai graddfa'r newid ei gynrychioli. 
Sicrhaodd PE y Pwyllgor mai'r ymagwedd oedd datblygu partneriaid busnes o safon ac estyn allan i bob un o'r Cyfarwyddiaethau a byddai gweithio gyda nhw yn dod â nhw ar y daith gyda'r tîm Ansawdd.
Cytunodd CD fod hon yn ddeddfwriaeth newydd a bod Iechyd a Gofal Digidol Cymru yn gweithio fel system i ddeall beth mae'n ei olygu ar y cyd ac yn sefydliadol. Byddai'r ymateb i'r Ddeddf yn un iteraidd a fyddai'n cymryd peth amser i'w ddehongli i'r sefydliad. 
Penderfynodd y Pwyllgor:
NODI Cynllun Gweithredu'r Ddeddf Dyletswydd Ansawdd a Gonestrwydd

	Nodwyd
	Dim i’w nodi.

	5.9
	Adroddiad Diweddaru Cydymffurfiaeth yr Uned Ansawdd a Rheoleiddio a Seibergadernid
Cyflwynodd Paul Evans, Pennaeth Rheoleiddio Dros Dro, yr adroddiad a chyflwynodd y prif bwyntiau allweddol i'r Pwyllgor:-
· Cwblhawyd blwyddyn gyntaf y rhaglen archwilio mewnol ISO newydd seiliedig ar risg gyda’r flwyddyn yn dod i ben gyda 100% cydymffurfiaeth.
· Cynhaliwyd dau archwiliad allanol yn Chwarter 4 lle codwyd un mân gydymffurfiaeth.  Roedd dau archwiliad ISO wedi'u cynllunio ar gyfer Chwarter 1.
· Roedd y broses o ymuno ag iPassport yn mynd rhagddo ar draws y sefydliad.  Roedd y tîm Ansawdd yn gweithio gyda chydweithwyr ar y Strategaeth Rheoli Dogfennau.
· Roedd nifer o bolisïau ar eu ffordd drwy'r system cymeradwyo polisïau.
· Roedd croeso da yn dal i fod ar gyfer y porth Ansawdd ac ers ei gychwyn y llynedd roedd wedi cael 150,000 o ymweliadau.
· Roedd yr Uned Seiber Seibergadernid wedi cyhoeddi bwletin i OES (Gweithredwyr Gwasanaethau Hanfodol) ynghylch cydymffurfio â'r Gyfarwyddeb NIS (Gwasanaethau Rhwydwaith a Gwybodaeth) o systemau etifeddol.  Roedd cyfathrebiadau pellach yn cael eu paratoi ynghylch gweithdrefnau gorfodi.
· Parhaodd y gwaith o gydymffurfio â'r Rheoliadau Dyfeisiau Meddygol.  Roedd yr asesiad cychwynnol o bortffolio gwasanaeth presennol Iechyd a Gofal Digidol Cymru yn erbyn gofynion y Rheoliadau Dyfeisiau Meddygol wedi'i gwblhau.  Roedd hyn wedi nodi pum gwasanaeth posibl fel dyfeisiau meddygol posibl ac roedd gwaith ar y gweill gyda Microsoft 365 i ddatblygu offeryn gan ddefnyddio Power Apps.
Trafododd y Pwyllgor, os oedd Iechyd a Gofal Digidol Cymru yn cael ei ystyried yn allanol, sut yr aethpwyd ati i gydymffurfio â'r Ddyletswydd Ansawdd. Pennwyd trefniadau llywodraethu mewnol ac allanol ac aethant i'r Bwrdd Rheoli ym mis Ionawr i'w cymeradwyo.  Yn ogystal, byddai dull gweithredu triphlyg ar ffurf trafodaethau ag Archwilio Cymru ynghylch craffu allanol ychwanegol ar adrodd ar ansawdd a gydag Archwilio Mewnol PCGC, ac yn olaf, byddai adolygiad gan gymheiriaid yn cael ei gynnal gan adran ansawdd GIG arall (Gwasanaeth Gwaed Cymru).
Cadarnhaodd CO-L fod Iechyd a Gofal Digidol Cymru bob amser wedi bod ar flaen y gad o ran gyrru ansawdd yn ei flaen, a sut yr oedd y meddylfryd wedi'i ddilysu gan safonau ISO.  Rhoddwyd sicrwydd i'r Pwyllgor fod gan Iechyd a Gofal Digidol Cymru systemau ansawdd a oedd yn destun craffu annibynnol.   
Penderfynodd y Pwyllgor:
NODI’R Adroddiad Diweddaru ar Gydymffurfiaeth yr Uned Ansawdd a Rheoleiddio a Seibergadernid.
	Nodwyd
	Dim i’w nodi.

	5.10
	Fframwaith Sicrwydd Deddfwriaethol 
Cyflwynodd Laura Tolley, Rheolwr Llywodraethu Corfforaethol (LT) y Fframwaith Sicrwydd Deddfwriaethol a dywedodd fod y gofrestr yn cael ei hadolygu bob mis gan Grwpiau Sicrwydd a Rheoleiddio Ansawdd IMS.
Gofynnwyd i aelodau'r Pwyllgor nodi bod pum darn o ddeddfwriaeth yr ystyrir eu bod yn berthnasol i Iechyd a Gofal Digidol Cymru wedi'u hychwanegu at y gofrestr a bod dau ddarn o ddeddfwriaeth wedi'u tynnu oddi ar y gofrestr. Yn ogystal, bu cais i ddileu tri darn arall o ddeddfwriaeth oddi ar y gofrestr ac roedd y rhain yn cael eu hystyried gan y Grŵp Ansawdd a Rheoleiddio, a byddai'r canlyniad yn cael ei adrodd yn ystod y cyfnod nesaf.
Penderfynodd y Pwyllgor:
NODI’R Fframwaith Sicrwydd Deddfwriaethol
	Nodwyd
	Dim i’w nodi

	5.11
	Adroddiad ar Ddatgarboneiddio, Ystadau a Chydymffurfiaeth
Cyflwynodd Julie Ash (JA), Pennaeth Gwasanaethau Corfforaethol, y prif bwyntiau canlynol o'r adroddiad:
· Roedd y gweithgor Datgarboneiddio wedi dechrau asesu maint y gwaith a lle'r oedd orau i ganolbwyntio adnoddau.
· Roedd hyfforddiant wedi'i gwblhau i fynd i'r afael â'r bwlch sgiliau ac roedd rôl newydd wedi'i chreu hefyd h.y. Hwylusydd Datblygu Amgylcheddol a Chydymffurfiaeth Ystadau.
· Parhaodd y gwaith hybrid gyda 87% o'r gweithlu yn manteisio ar y trefniant gweithio hwn.
· Roedd gosod goleuadau LED mewn dwy swyddfa wedi'i gwblhau.
· Edrychwyd ar yr ystadau yn eu cyfanrwydd a phenderfynwyd gadael swyddfeydd Mahamilid a manteisio ar y cyfle i rannu gofod llai gyda PCGC.
· Roedd camau gwella ansawdd yn cael eu datblygu gyda naw ar y trywydd cywir a 35 wedi'u cau.
· Roedd yr ystadegau ar gyfer hyfforddiant Gwastraff Amgylcheddol ac Ynni yn 94%.  Roedd ystadegau cydymffurfiaeth 98% ar y blaen i'r targed o 90%.
· Roedd ystadegau ataliol arfaethedig yn ôl i fyny i uwch na'r targed o 90%.
· Bu pedwar digwyddiad yn ymwneud ag Iechyd a Diogelwch ac roedd pob un ohonynt wedi'u hymchwilio'n llawn ac wedi'u cau.
· Roedd y datganiad Datgarboneiddio Ansoddol wedi'i gwblhau a'i gyflwyno i Lywodraeth Cymru mewn pryd ddydd Gwener diwethaf.
Dywedodd JA fod arolwg teithio wedi'i gynnal ac y byddai hyn yn cael ei gysylltu â'r cyfrifiadau allyriadau sy'n ymwneud â chymudo. Mae rhan o'r map ffordd ar gyfer datgarboneiddio yn cynnwys codi ymwybyddiaeth o faterion amgylcheddol yn y cartref a byddai cylchlythyrau amgylcheddol misol gydag awgrymiadau yn cael eu hanfon fel mater o drefn. Ychwanegodd JA y gallai hyn gael ei gynnwys mewn adroddiad yn y dyfodol pe bai'r Pwyllgor yn teimlo ei fod yn ddefnyddiol.
Cam Gweithredu: 2030418-A01 Adrodd ar allyriadau carbon gweithio gartref a beth oedd yn cael ei wneud i annog staff i wneud dewisiadau carbon isel.
Penderfynodd y Pwyllgor:
NODI’R Adroddiad ar Ddatgarboneiddio, Ystadau a Chydymffurfiaeth.
	Nodwyd
	Cam Gweithredu:  Adrodd ar allyriadau carbon gweithio gartref - beth oedd yn cael ei wneud i annog staff i wneud dewisiadau carbon isel.


	RHAN 6
	DIWEDDARIAD ARIANNOL
	
	

	6.1
	Diweddariad Cyllid
Rhoddodd Claire Osmundsen-Little, Cyfarwyddwr Gweithredol Cyllid (CO-L) gyflwyniad a chyd-destun y sefyllfa gyllid bresennol a rhoddodd Mark Cox, Cyfarwyddwr Cyswllt Cyllid ddiweddariad ar gynnydd y cyflwyniad manwl a oedd yn cynnwys:
· Diwedd y Flwyddyn 22/23 – y perfformiad ariannol, y rhagolygon ariannol drafft, a’r heriau sy’n gysylltiedig â chynhyrchu’r datganiadau ariannol.
· Chwefror 2022/23 a Rhagolwg o berfformiad
· Eitemau Perthnasol Cyfrifon Blynyddol
· Amserlen
· Risgiau a Phryderon
· Wrth fyfyrio ar y targedau craidd i’w cyflawni o ran cyllid ar gyfer y flwyddyn, y peth cyntaf y gellid ei gyflawni oedd aros o fewn y terfyn adnoddau refeniw; yn yr un modd aros o fewn y terfyn cyllid cyfalaf; ac i aros o fewn targed Polisi Taliadau'r Sector Cyhoeddus (PSPP) h.y. talu anfonebau nad ydynt yn ymwneud â'r GIG o fewn 30 diwrnod i'w derbyn.  Y pedwerydd targed tybiannol oedd cario balans uchaf o £2 filiwn yn y cyfrif banc ar ddiwedd y flwyddyn.   Cafwyd cadarnhad bod yr holl dargedau ariannol yn cael eu cyrraedd ar gyfer diwedd y flwyddyn ariannol.
· Roedd y broses Archwilio wedi cychwyn ac roedd Iechyd a Gofal Digidol Cymru yn ymgysylltu ag Archwilio Cymru o ran ansawdd y papurau a derbyniwyd peth adborth cadarnhaol y llynedd ynglŷn â chynnwys ac amseroldeb y papurau a'r bwriad oedd gwella arnynt eleni.
· Bydd ystyriaethau ar gyfer eleni yn cynnwys:- 
· Darpariaeth Dyled Ddrwg; 
· Colledion a Thaliadau Arbennig;
· y Trefniadau Taliadau’r Cynllun; a
· chyfraniadau Cyfraddau Pensiwn ychwanegol
· Bydd IFRS16 a ddaeth i fodolaeth yn y flwyddyn ariannol ddiwethaf a'r addasiadau yn y cyfrifon yn cael eu cymhwyso eto yn ystod y flwyddyn ariannol hon. 
· Cynllun Blynyddol
Cyflwynodd CO-L y Rhagolygon Ariannol ar gyfer 23/24 a oedd yn cynnwys:
· Edrychwyd ar rai ffactorau allweddol a fyddai'n dylanwadu ar y cynllun a'r rhagolygon ar gyfer 2023/24 a sut yr eir i'r afael â'r rhain.
· Roedd mwyafrif y dyraniadau ariannol wedi'u cadarnhau.
· Un o feysydd allweddol y ffrwd ariannu yw drwy'r cytundebau lefel gwasanaeth gyda Byrddau Iechyd ac Ymddiriedolaethau ac roedd y sefyllfa ar y rhain yn cael ei chadarnhau ar hyn o bryd.
· Y bwlch rhwng incwm a threuliau oedd £1.9miliwn ar gyfer y flwyddyn ariannol nesaf gyda £3m dilynol a £2m yn yr ail a'r drydedd flwyddyn. Chwyddiant, yn enwedig o fewn y sector ynni, oedd yn gyrru'r bwlch ariannu hwn.
· Roedd llythyr Swyddog Cyfrifyddu wedi'i gyflwyno i Lywodraeth Cymru yn nodi anallu Iechyd a Gofal Digidol Cymru i gydbwyso'r Cynllun Tymor Canolig Integredig ac roedd yr ymateb yn cael ei ystyried ar hyn o bryd o ran beth i ganolbwyntio arno yn y 12 mis nesaf.
· Arbedion ac effeithlonrwydd – byddai Iechyd a Gofal Digidol Cymru yn canolbwyntio ar hyn drwy nifer o grwpiau rheoli.
· Amlinellwyd y Strategaeth Gwireddu Manteision Alinio'r canlyniadau a'r buddion strategol.
Canmolodd y Pwyllgor Claire a Mark am y cyflwyniad a chael canlyniad mor dda yn ystod cyfnod mor gythryblus. Yn ogystal, roeddent yn falch ac yn sicr o weld y cysylltiad rhwng gwireddu ariannol a buddion ac awgrymwyd y gellid treulio amser penodol ar wireddu buddion i Iechyd a Gofal Digidol Cymru fel yr edrychwyd arno o feddylfryd Cyfarwyddwyr Cyllid a Chyfarwyddwyr Digidol. Nodwyd bod y rheolau a'r strwythurau wedi'u pennu gan Iechyd a Gofal Digidol Cymru felly y dylent gael eu cyflawni, a gallai Rhwydwaith Digidol IM Cymru Gyfan fwrw ymlaen â hyn.  
Cadarnhaodd CO-L y byddai pwysau pellach y flwyddyn nesaf ac y byddai angen edrych ar y cynaliadwyedd ac ystyried cynnwys hyn ar agenda yn y dyfodol er mwyn mynd at wraidd y mater.
Penderfynodd y Pwyllgor:
NODI’R Diweddariad Ariannol.
	Nodwyd 
	Dim i’w nodi

	MATERION I GLOI
	
	

	7.1
	Adroddiad Crynhoi Cynnydd y Pwyllgor i’r Bwrdd
Nododd y Cadeirydd yr eitemau a gafodd eu cymeradwyo, eu cefnogi a’u trafod i’w cynnwys yn adroddiad y Cadeirydd i’r Bwrdd.
· Cymeradwyo cynllun archwilio mewnol
· Cynllun Archwilio
· Camau gweithrediadau archwilio yn cael eu rhoi ar waith
· Nifer uchel o dasgau corfforaethol
· Y Gymraeg
· Mynd at wraidd y mater o ran Dyletswydd Gonestrwydd
· Datgarboneiddio a gwaith ystadau
	Trafodwyd
	Dim i’w nodi

	7.2
	Unrhyw Faterion Brys eraill
Ni chodwyd unrhyw faterion brys eraill i’w nodi.
	Nodwyd
	Dim i’w nodi

	7.3
	Dyddiad ac Amser y Cyfarfod Nesaf: 
· 4 Mai 2023 (adolygiad o gyfrifon - i'w gadarnhau) 
· 3 Gorffennaf 2023
· 12 Gorffennaf 2023 cyfrifon archwiliedig

	Nodwyd
	Dim i’w nodi

